
Vátryggingafélagið hf. vegna flutningstryggingar (B)

Tjón á farmsendingu.

Gögn.
1. Málskot móttekið 11. apríl 2007 ásamt fylgigögnum.
2. Tölvupóstur frá Vátryggingafélaginu hf. dags. 3. maí 2007.

Málsatvik.
Í gögnum málsins kemur fram að M fékk vörusendingu frá Danmörku, mest parket. Þegar kallað
var eftir vörunni kom í ljós að hún hafði skemmst. Tryggingafélagið neitaði að greiða tjónið á
sendingunni með vísan til skilmála flutningstryggingarinnar og taldi að ástæða tjónsins væri
ónógar og óhæfar umbúðir og lélegur frágangur vörunnar. Parketið var flutt frá Danmörku til
Íslands á opnum fletum og pakkað inn í þunnar plastumbúðir sem ekki séu til þess gerðar að flytja
vöru milli landa, nema þá í lokuðum gámi, en þannig var varan ekki flutt.

Álit.
Samkvæmt grein 2.1.c í skilmálum flutningstryggingar þeirrar sem M hafði keypt bætir tryggingin
aldrei tap, skemmdir eða kostnað, sem stafar af ónógum eða óhæfum umbúðum, eða af lélegum
frágangi á hinu vátryggða. Tjónið sem varð á parketsendingunni má samkvæmt gögnum málsins
rekja til ónógra eða óhæfra umbúða eða lélegs frágangs. Tjónið fellur því ekki undir skilmála
vátryggingarinnar.
Það mál sem hér er til umræðu er óljóst og illa upplýst en það veldur þó ekki frávísun skv. e lið 4.
gr. samþykkta nefndarinnar.

Niðurstaða.
Tjón M bætist ekki úr flutningstryggingu M.

Reykjavík, 8. maí 2007.

